
	1.
	Անհրաժեշտությունը

	
	Որոշման նախագծի ընդունումը պայմանավորված է զինվորական ծառայության ընթացքում որպես բնակարանային պայմանների բարելավման կարիք ունեցող հաշվառված, սակայն զինվորական ծառայության ընթացքում սեփականության իրավունքով անհատույց բնակարան չստացած և առողջության կամ տարիքի կամ երկարամյա ծառայության զինվորական կենսաթոշակի անցնելու կապակցությամբ զինվորական ծառայությունից սահմանված կարգով արձակված նախկին զինծառայողներին բնակարան ձեռք բերելու համար պետական մասնակցության չափով աջակցության տրամադրման շարունակական իրականացման համար:

	2.
	Ընթացիկ իրավիճակը և խնդիրները

	
	    ՀՀ ՊՆ համակարգի նախկին զինծառայողների բնակարանային պայմանների բարելավման կարիքավոր ընտանիքների բնակարանային խնդիրների լուծման նպատակով ՀՀ կառավարության 2018թ. դեկտեմբերի 27-ի N 1535-Ն որոշմամբ ՀՀ պաշտպանության նախարարության անվամբ բացված արտաբյուջետային ավանդային հաշվին փոխանցվել է 5.705.000,0 հազ.դրամ` մինչև 2024թ. դեկտեմբերի 1-ը գործողության ժամկետով` շահառուների վճարահաշվարկային սպասարկումը կատարելու համար: 
 «Զինվորական կենսաթոշակի անցնելու կապակցությամբ զինվորական ծառայությունից սահմանված կարգով արձակված նախկին զինծառայողներին բնակարան ձեռք բերելու համար պետական աջակցության տրամադրում» ծրագիրն իրականացվում է 2019թ.-ից:
       Տվյալ ծրագրի իրականացման ժամանակահատվածում 2024թ. սեպտեմբերի 10-ի դրությամբ դրական եզրակացություն է տրամադրվել թվով 657 շահառուի` ընդհա-մենը 5.696.663,0 հազ.դրամ գումարի չափով, որից բնակարանի գնման վկայա-գրերի միջոցով անհատույց պետական ֆինանսական աջակցություն է տրամադրվել թվով 564 ընտանիքի` ընդամենը 4.783.287,0 հազ.դրամ գումարի չափով: Մնացորդը կազմում է 921.713,0 հազ.դրամ: 
    Ներկայումս թվով 93 շահառուի` ընդամենը 913.376,0 հազ.դրամ գումարի չափով, տրամադրված բնակարանի գնման վկայագրերը ունեն 1 տարի մարման ժամկետ,  իսկ որոշմամբ ավանդային հաշվի գործողության ժամկետը սահմանված է մինչև ս.թ. դեկտեմբերի 1-ը:
 Միաժամանակ հարկ եմ համարում նշել, որ առկա դատական ակտերի կատարման համար առջնորդվում ենք ֆինանսների նախարարության առաջարկու-թյամբ:
2024թ. սեպտեմբերի 10-ի դրությամբ բնակհաշվառման հերթացուցակներում ընդգրկված են թվով 702 շահառու, որից 344-ը քաղաք Երևանում:
Որոշման նախագծի նպատակն է շահառուների բնակարանային խնդիրների լուծմանն ուղղված պետական ֆինանսական աջակցություն ցուցաբերում և ձևավորված պարտավորությունների մարում:

	3.
	Կարգավորման նպատակը և բնույթը

	
	Որոշման նախագծով նախատեսվում է Պաշտպանության նախարարության համակարգի բնակարանի կարիքավոր նախկին զինծառայողների ընտանիքներին բնակարանի ձեռք բերման նպատակով աջակցության տրամադրում:

	4.
	Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 

	
	Որոշման նախագծի ընդունումը 2024 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   

	
	Որոշման նախագիծը կապված չէ ռազմավարական փաստաթղթերի հետ:   


























